
Poignant: «Gobernuak Euroituna sinatuko du» 
Euskal kultur munduak Bernard Poignanti bere txostenaren mugen berri eman zion atzo Bordelen 

Julen Arriola / Bordele 
<0lIl 

Kemperreko alkate Ber
nard Poignantek atzo 
Bordelen aditzera eman 
zuenez, konfiantza du 
Europako Hizkuntza 
Gutxituen Aldeko Ituna
ren aferaren konponbide
an. Lionel Jospinen 
gobernuak Frantziako 
legebiltzarrari Europako 
Hizkuntza Gutxituen Itu
na sinatzeko proposame
na egingo diola uste du. 

EUSKAL Kultur Erakundeko, 
Ikasi Biko, Seaskako, euskal 
irratietako eta Euskaltzaindi
ko ordezkariak atzo Bordele
ra gonbidatu zituen Akitania
ko eskualdeko lehendakari 
Alain Roussetek, hala, Ber
nard POignantekin topaketa 
izan zezaten, bera baita Hiz
kuntza eta kultura erregiona
lak txostenaren egilea. Albo
an Okzitaniako beste antzeko 
erakunde batzuetako ordez
kariak izan zituzten. 

Manifestazio handi bat, Baionako karriketan, euskararen ofizialtasunaren alde. 

Erramun Baxokek, Jean 
Haritxelharrek, Thierry Delo
belek eta Noel Elorgak aho
tan hartu zituzten aipatu 
txostenak justizia, adminis
trazio eta prentsa alorrean 
dituen mugak. Poignant, 
hala ere, argia izan zen zerbi
tzu publikoan eta adminis
trazioan koofizialtasunaren 
aukera ukatzeko orduan. 
«Konstituzioak ez ditu onar
tzen komunitate baten esku
bideak» - baieztatu zuen
«eskubide indibidualak baka
rrik hartzen ditu kontuan». 
Kemperreko alkatea doku
mentu ofizialetan elebitasu
na erabiltzearen aurka azal
du zen, eta «estatua adminis
traziora hurbiltzen diren 
pertsonei beraien eskualde 
hizkuntzan erantzuteko 

moduan» aurkitzeko ideiaren 
aurrean, berriz, zabalik. 

Hausnarketa horren aurre
an Haritxelharrek honako 
galdera hau egin zion: «Erre
publika arriskuan al dago ba 

ezkontza-agiriak elebitan 
idazteagatik?» Bere jardune
an Bernard POignantek orain 
arte defendatutako tesiari 
eutsi zion: «Hizkuntza erre
gionalak eta frantsesa ez dira 

Eskualdearen inplikazioa, nahitaezkoa 
• MAHAI-INGURUAREN os-

tean, Alain Roussetek 
«Akitaniako eskualdeko bi 
hizkuntzen garapenaga
tik» lan egiteko boronda
tea azaldu zuen hedabide
en aurrean. «Hizkuntza 
erregionalen garapena eta 
frantsesaren garapena ez 
dira kontraesana», esan 
zuen. 

Haren alboan, eskual
deko lehendakariorde Re-

eskualdeak gai horretan 
izan behar duen inplika
zioa nabarmentzean. 

Ricarrerek gogora eka
rri zuen eskualdeak 1999. 
urtean milioi bat libera bi
deratuko dituela hizkun
tza, kantu, dantza eta kul
tur adierazpenen alde . 
EGUNKARIA-k egindako 
galderari erantzunez, Ber
nard POignantek zera ze
haztuzuen: «Ituna 1999ko 

ne Ricarrere eta Bernard lehen hiruhilabetean si
POignant bat etorri ziren natzea nahi dut». 

Sakanako euskarari buruzko liburu bat 
argitaratu du Nafarroako Gobernuak 
• Liburu horretan arreta berezia eskaini diote Etxarri-Aranazko euskarari 

Erredakzioa / Iruftea 
NAFARROAKO Euskararen 
Legeak Nafarroako euskal
kien sustapena eta babesa 
du, besteak beste , helburu . 
Asmo horrekin, Hizkuntz 
Politikarako Zuzendaritza 
Nagusiak hainbat ikerlan 
eman ditu argitara urteotan. 
Egunotan, esaterako, Etxa
rrieratik Sakanerara liburuak 

argia ikusi du. Ikerlan hori 
Eneka Maiz Ulaiar eta Inaki 
Mundinanok egin dute. Ber
tan Etxarri-Aranazko euska
raren ezaugarri nagUSiak 
aztertu dituzte, bide batez, 
Nafarroako herri horretako 
bailara osoko - Sakana
euskararen ezaugarriei ere 
tarte eginez. 

Ikerlan horretan aditzera 

eman dutenez, Etxarri-Ara
nazko euskarak Sakana oso
an zabaldutako euskalkiare
kin zerikusi handia du, eta 
euskara batuak ere euskal
kian eragin handia duela dio
te. Gainera, egileek aditzera 
eman dutenez, oso garrantzi
tsua da euskalkiaren eta eus
kara batuaren arteko oreka 
lortzea. 

etsaiak , aliatuak baizik». 
Zera gaineratu zuen: «Fran
tziak ez du ituna izenpetzea 
mehatxu gisa hartu behar. 
Herri zahar bat gara , eta 
Frantziak ez du lotsatu behar 
bere historiaz». Etorkizuneko 
jokamoldea ere iragarri zuen: 
«Ulertu behar da eskualde 
honen nahikeria sentitzen, 
bestela desbideratzeak iza
nen dira», azaldu zuen. «Erre
publikanoek bere gain hartu 
behar duten dosier hori bes
tela nazionalistek hartuko 
dute» . Aldi berean, zera eka
rri zuen gogora: «Ez dut bre
toiera ikasteko asmorik». 

Max Brisson eskualde kon
tseilariak, berriz, atzoko jar-

dunean Euroituna onartu 
ostean Estatuak izango duen 
inplikazioaren aurrean 
dituen kezkak plazaratu 
zituen. 

«Frantziako herriak)) 

«Frantziako herriak» kontzep
tua Euskaltzaindiko lehen
dakariak ekarri zuen gogora. 
Parada horri etekina atera 
zion POignantek horren gai
nean duen iritzia plazaratze
ko: «Ni kontzeptu horren kon
trakoa naiz, herri bakar bat 
existitzen da, herri frantse 
sa», baieztatu zuen. «Komu
nitate bat herri moduan 
onartzen den unetik» -
zehaztu zuen- «haren subi
ranotasuna onartu behar da, 
eta hala erabakitzen badu, 
haren independentzia, eta 
horren ondorioak onartu 
behar dira». 

Azken tartean mahai-ingu
ruaren ardatza Seaskaren 
eta Calandretasen - bretoie
raz irakasten duten ikaste
txeak- onarpena izan zen. 

POignantek aditzera eman 
zuenez, horiek «Estatuarenak 
direlako existitzen dira». 
«Orain dela 25 urte eskaera 
hori sentitu izan balitz», esan 
zuen , «eredu elebidunak 
jarriko lituzke martxan, bai
na orduan mundu guztiak 
pentsatzen zuen ez zutela 
hiru urte baino gehiago 
iraungo». Bere jarduna buru
tuz zera esan zuen: «Gaur 
egun beraien matrikulazioak 
handitzen ari dira, eta egoera 
horri era baikor batean eran
tzun behar dio estatuak». 

